
Сабақтың мақсаты:
Білімділік: Африка табиғатының ерекшеліктері туралы, білім дерін қалыптастыруды одан әрі жалғастыру. Африканың  өзендері Ніл, Конго (Заир), Замбези және  Виктория, Чад т.б.көлдер туралы білім беру.
Дамытушылық: Африканың өзендері Ніл, Конго (Заир), Замбези және Виктория, Чад, т. б. көлдерінің  орналасу нүктелерімен таныстырып, ойлауға, дамытуға негізделген шығармашылық қиялын жүйелеу, визуалды түрде саяхат жасау қабілеттерін одан әрі дамыту. Түрлі карталарды салыстыру, өздігімен презентациялар жасау қабілеттерін шыңдау.
Тәрбиелік: Оқушыларды ұжымдылыққа, өз бетімен жұмыс жасай білуге үйрету және әлем табиғатын үйрене келе, өз отанының табиғатын аялауға, сүюге, экологиялық біліммен біргелікте тәрбие беру.
Сабақтың түрі: саяхат сабақ, бейне сабақ
Сабақтың әдісі:  сұрақ-жауап, баяндау
Құрал жабдықтары: Африканың физикалық картасы, атлас, кескін карта, слайдтар, интерактивті тақта, бейне таспадан көрсету.
Сабақ барысы:
1. Ұйымдастыру кезеңі.
Сәлеметсіздерме балалар! Міне біз бүгін, Африка материгіндегі саяхатымыздың 6-шы күнін бастаймыз.
2. Үй тапсырмасын тексеру.
Үй таспсырмасын  «сиқырлы глобус» ойынын өткізу арқылы тексеріледі. Оқушылар  «сиқырлы глобустағы» сұрақтарға жауап беріп,  жауаптарын картадан көрсету арқылы бекітеді.
3. Топқа бөлу.
Түрлі түсті шырындар таратылып, олардың түстері бойынша сынып топтарға бөлінеді. Топ мүшелері жұмыстарды өзара бөліседі, ережемен танысады.
4. Жаңа тақырыпты меңгеру.
Бүгінгі сабағымызда біз осы Африка материгіндегі бүкіл тіршілік атаулыға өмір сыйлап отырған өзендер және  көлдермен танысамыз. Материктегі өзендер жүйесінің неғұрлым жиі таралған жері – экватор маңы мен материктің оңтүстік –шығыс бөлігі. Жер бедерінің шығысқа қарай көтеріңкі болуына байланысты өзендердің басым көпшілігі Атлант мұхитына құяды. Материк ауданының 1/3-і ішкі тұйық алапқа жатады. Африканың шығыс бөлігіндегі өзендер Үнді мұхиты алабына жатады. Жер бедерінің көтеріңкі болуына және криссталды жыныстардың кең таралуына байланысты Африка өзендерінде шоңғалдар мен сарқырамалар көп кездеседі. Сондықтан өзен суларының гидроэнергетикалық қоры мол. Өзендердің барлығы дерлік жаңбыр суымен қоректенеді. Сондықтан экваторлық белдеу арқылы ағып өтетін өзендердің суы жыл бойы мол болады.
Мұғалім:  Міне біздің кеме өзеннің сағасына келіп тоқтады.  Әрбір топқа жұмыстар бөлініп, тапсырмалар беріледі.
Топ мәтінмен танысып болған соң, жұптық жұмыс басталады.
Слайд № 1                
Мұғалім: Ніл  өзені – Жер шарындағы ең ұзын өзен. Ұзындығы Кагера саласымен қосып есептегенде – 6671 км-ге тең.  Шығыс Африка таулы үстіртінен басталатын Кагера өзені Нілдің бастауы болып табылады. Ніл өзені Виктория және тағы да басқа көлдер арқылы ағып өтеді. Бірнеше салаларды қосып алып, жазыққа шыққан кезде Ақ  Ніл деп аталады.  Хартум қаласы маңында Көк Ніл өзенімен қосылып, Ніл деген ат алады.  Ніл өзені дүние жүзіндегі ең үлкен шөл – Сахара шөлін кесіп ағып өтеді. Бұл өзен жаңбыр көп жауатын экваторлық белдеуден басталады және ұзын болуына байланысты өн бойында әр түрлі климаттық белдеулерді кесіп өтеді. Эфиопия таулы қыратынан басталатын Көк Ніл жазда өзіменен мол су алып келеді де ол Ніл атырауына ыстық және құрғақ болып тұрған кезде жетеді. Сондықтан қапырық, құрғақ ыстық уақытта Сахара үстінен ағып жатқан Ніл суы кемудің орнына, керісінше тасиды. Мұнда халық өте тығыз орналасқан, себебі топырағы құнарлы болып келеді. Жануарлар дүниесі мен өсімдіктер әлемі өзіне сай өзгешелігімен ерекшеленеді. Өзенде балықтардан әйгілі ніл алабұғасы,жолбарыс балық, жайын, лақа  сияқты балықтардың түрлері бар. Құстардың түрлері өте көп, аққұтан, көкқұтандар, бірқазандар, ләйлектер мекендейді.
Бұл жерде ежелден келе жатқан Мысыр өркениеті жақсы дамыған ғажайып ел бар екен. Оның ел басшысы Фараон «сендер осынау ғажап материкке саяхат жасау үшін менің шартымды орындауларың керек» дейді.
Ол шарт – бірнеше рифт-тосқауылдардан тұрады екен. Қане балалар біз тосқауылдарды  жеңіп, саяхатымызды жалғастырамыз ба? Жарайсыңдар!
Міне балалар фараон бізге 1-ші шартын немесе риф-тосқауылын жіберіпті.
Балалар біз бұл тосқауылды  жұмыртқаның көмегімен шешеміз, тездетіп шешіңдер уақыт тығыз, фараон бізге өлшеп ауқыт берген.
(интерактивті тақтада 5 сұрақтан тұратын тест сұрақтары шығады)
1. Жер шарындағ ең ұзын өзен
А)  Амазонка             Ә) Ніл                   Б) Конго (Заир)
2. Эфиопия таулы қыратынан ағып шығатын Нілдің бір саласы қалай аталады?
А) Көк Ніл                   Ә) Сары Ніл         Б) Қызыл Ніл
3. Ніл өзені қандай шөлді кесіп өтеді?
А)  Намиб шөлін         Ә) Атакама шөлін   Б) Сахара шөлін
4. Ніл өзені қайсы теңізге құяды?
А) Жерорта                 Ә) Каспий                 Б) Кариб
5. Ніл өзені қай жерден бастауын алады?
А) Шығыс Африка таулы үстірті
Ә) Кап таулары
Б) Айдаһар таулары
Топтан бірінші тапқан оқушы  тақтадағы картадан Ніл өзенін, бастау алатын Шығыс Африка таулы үстіртін, өзеннің құятын Жерорта теңізін  көрсетеді. (Оқушыға кемеше- житон беріледі).
Интерактивті тақтаданың  төменгі жағынан жауаптары ашылады.
Топтар бағаланып, ұпай (кемеше- житон) алады.
Топ басшылары ұпайларын өздеріне жазып отырады.
Балалар саяхат – күнделігіне  Ніл өзенінің ұзындығын, дүние жүзінде алатын орнын, қайда құятынын, қай шөлді кесіп өтетінін  жазып қоямыз.
Ал балалар Ніл өзеніне саяхат жасадық қандай көрікті өзен екен, енді саяхатымызды әрі қарай жалғастырамыз.
Слайд  2                                     
Мұғалім:Виктория  — Шығыс Африкадағы ірі көл. Теңіз деңгейінен 1134 м биіктікте  Шығыс Африка платформасының тектоникалық бүгілген тұсында орналасқан. Бұл көл ауданы бойынша Африкадағы ең ірі көл және Жоғарғы Көлден кейін әлемдегі көлемі жөнінен екінші тұщы көл.  Виктория тропиктік көлдер арасында аса танымал.
Көлді 1858 жылы британ саяхатшысы Джон Хеннинг Спик ашқан және Ұлыбритания королевасы Викторияның құрметіне атаған болатын.
Географиялық орналасуы
Су ауданы 68 мың. км², ұзындығы 320 км, ені 275 км. Виктория суқоймасының бір бөлігі болып табылады. Аралдары өте көп. Көлге Кагера өзені құйяды, Виктория-Ніл өзені ағып шығады. Көлде жергілікті тұрғындар балық аулаумен айналысады.
Викторияның солтүстік жағалауынан экватор сызығы кесіп өтеді. Көлдің максималды тереңдігі 80 м. Көлдің айналасында шамамен 30 миллиондай  адам мекен етеді. Көл суының орташа температурасы +22º С- тан төмендемейді, күшті желдердің соғуынан көл бетінде қатты  толқындар жиі болады.
Ал балалар біз сендермен келесі тосқауылға да келіп қалыппыз.
«Фараонның сөзжұмбағы» деп аталатын бұл рифте біз «Африка» сөзіне сөзжұмбақ құрастырып бір-бірімізге жасыруымыз керек. Уақыт шектелген, сол себепті жылдам шешу керек.
Фараонның сөзжұмбағы – «Африка» сөзіне сөзжұмбақ құрастыру. 

Әр топ өзінің сұрақтарымен құрған сөзжұмбақтарын келесі топқа жасырады.
Топтар бағаланып, ұпай (кемеше- житон) алады.
Балалар саяхат – күнделігіне Виктория көлінің орналасқан жерін, тереңдігін, бұл көлді кімнің ашқанын жазып қоямыз.
Ал балалар Виктория көліне саяхат жасадық, көп нәрсені білдік, енді саяхатымызды жалғастырамыз.
Слайд  3                      
Мұғалім:  Конго (Заир) өзені -  суының молдығы жөнінен, су жинау алабының үлкендігі жөнінен Африкада  1 -ші орында, ал дүние жүзінде Амазонкадан кейінгі  2-ші орындағы өзен.   Конго өзені өзінің бастауын Ньяса мен Танганьика көлдерінің аралығындаіы биіктігі 1600 м-лік таулы үстірттен алады.  Конго экваторды 2 рет кесіп өтеді, сондықтан жыл бойы суы мол болады.  Өзеннің ұзындығы – 4700 км. Жоғарғы ағысында сатылы таулы үстірттерден ағыр өтетіндіктен көптеген сарқырамалар (Стэнли, Ливингстон т. б.) мен шоңғалдар түзіп ағады.  Өзен сағасындағы жылдық орташа ағын  46 мың м³/сек. Өзеннің  жіңішке эстуарий жасап құяр сағасында мангр ормандары орналасқан. Өзен балыққа өте бай, балықтардың мыңға жуық түрі мекендейді.  Жануарлардан – лемур, жабайы шошқалар, гориллаларды кездеструге болады.
Міне балалар кезектегі 3-ші тосқауылдың шартын жіберіпті. Фараон «адасқан сөздерді орнына қой» депті.
Интерактивті тақтада  1-ші сөйлем шығады:                            
1. Суының молдығы жағынан, су жинау алабының ауданы жағынан Конго (Заир) өзені  дүние жүзінде ………..  кейінгі екінші орында тұрады.   (Амазонкадан)
Бірінші тапқан бала  Амазонка өзенін тақтадағы картадан көрсетеді. Оған кемеше- житон беріледі.
1. 2.      ……….. өзені экваторды 2 рет кесіп өтеді.                               (Конго (Заир)
Бірінші тапқан бала тақтадағы картадан Конго (Заир) өзенін көрсетеді. Оған кемеше –житон беріледі.
1. Конго (Заир) өзені  ……….. мұхитына келіп құяды.
(Атлант мұхитына)
Бірінші тапқан бала тақтадағы картадан Атлант мұхитын, Конго өзенін,   көрсетеді.     Оған кемеше –житон беріледі.
1. Атлант мұхитына құяр сағасында Конго (Заир) өзені  ……….. жасап құяды.
(эстуарий)
Балалар саяхат – күнделігіне  Конго (Заир) өзенінің ұзындығын, экваторды 2 рет кесіп өтетіндігін жазып қоямыз.
Ал енді балалар біздің алдымыздағы 4-ші тосқауыл соңғы әрі қиын тосқауыл, сондықтан біз барлығымыз қонақтармен бірге  тынығу- аялдамасын  жасап, сергітпе  сәтін ұйымдастырамыз.
Әр топқа бір-бірден, қонақтарға 2-і  Африка материгінің карта- мозайкасынтаратамыз да «кім жылдам»жинаған топқа кемеше-житон береміз.
Балалар бірәз тынығып алдық, енді саяхатымызды жалғастырамыз.
 Видео:    «Замбези»              
Мұғалім:  Замбези – Оңтүстік Африкадағы өзен.  Ұзындығы – 2660 км, су жинау алабы – 1 млн. 330 мың км², орташа жылдық су ағыны 16000 куб. км. Бастауын Конго –Замбези үстіртінен алады. Үнді мұхитының Мозамбик бұғазына құяды.  Замбези өзені көптеген шоңғалдар мен сарқырамалар жасап ағады. Солардың ішіндегі әлемге әйгілі Виктория сарқырамасы.
5.Топтар Венн диаграммасын құрып, тақтада әр топ өз жұмыстарын қорғайды.
6.Африка сөзіне  оқушылар Акроөлең құрастырады.
Ал балалар фараоннан тағы тосқауыл шарт келді (сол кезде):
Сынып ішіне  «қара жәшік» келтіріледі.  Интерактивті тақтада сұрақ жазылып тұрады. Осы сұрақтың жауабы мына «қара жәшік» ішінде жасырынған.
Қай топ жылдам  сұраққа дұрыс жауап берсе «қара жәшік» ашылады да ондағы жауап  барлығына көрсетіледі.
Ең бірінші жауабын дұрыс тапқан оқушыға  кемеше – житон беріледі.
«Қара жәшіктегі» Сұрақ:   (интерактивті тақтада)                     
«Қара жәшік» ішінде осы сұрақтың жауабы  бар. Килиманджаро жанартауын зерттеуге  барған вулканологтарға тікұшақпен  киім-кеншек, тамақ, тағы да басқа керек -жарақтың барлығы, сонымен бірге тау басында көп мөлшерде қысы- жазы болатын мұны да  жеткілікті мөлшерде алып келінді.  Жанартау атқылағаннан кейін барлық керектінің барлығы  бар, жеткілікті, тек бір нәрсе жоқ. Оны  алатын да жер жоқ. Сонда бұл не?  Не туралы айтылған? Мына «қара жәшіктің ішінде не бар?
Физиктер тілімен айтқанда -  жер шарындағы жалғыз нәрсе бір уақытта үш күйде бола алады.
Биологтар тілімен айтқанда – адам ағзасының 68%-ы осыдан тұрады.
«Қара жәшіктің» ішінде – ыдыста су бар. Жанартау атқылағанда барлық қар мен мұз  бу болып кетті, ал өзендердін бастауын лава басып тастаған.
Дұрыс жауап берген топқа  кемеше – житон беріледі.
7.   Қорытындылау
Міне, балалар біз саяхатымыздың соңғы мәресіне келіп жеттік. Бүгінгі саяхатымыз осы жерден аяқталады.  Сендерге бүгінгі саяхат қызықты болды ма, нені білдіңдер сол туралы  қане кім өз пікірін айтады?
Бірнеше оқушы тұрып нені білгендерін, ұнаған жерлерін айтады.
Сосын топбасшылары кемеше – жетондарды санап,  өзінің тобындағы саяхатшыларды бағалайды.
8.  Бағалау сәті:  Топ басшылары кемеше – жетондарын санап, санын айтады да, өз тобындағы  оқушыларды бағалайды.  Жеңімпаз топ анықталады.
Топ бағалаушылары топқа бағалау парақтарын таратып, бағалап болған соң жинап алады.
9. Рефлексия.  Балалар өздеріне сабақтың ұнаған, ұнамаған жақтарын стикерге түсіреді.
Үйге тапсырма:          
Оқушылар күнделіктеріңе жазып алыңдар.
§48 – оқу,  қосымша ақпарат көздерін пайдаланып, материктегі Конго (Заир) өзеніне мәліметтер жинап келіңдер, кескін картаға Африканың өзендерімен көлдерін түсіріп келу.





Өзіндік сабақтың талдауы.
		
	7 «А» сыныпта барлығы 9 оқушы оқиды. Олардың біреуі үйден білім алады. Сыныпта  8 оқушы оқиды. Олардың  төртеуі ұл, төртеуі қыз.  Сыныпта 3 оқушы үздік,  4 оқушы  екпінді және 1 оқушы қанағаттанарлық бағаға білімдері бар. Жалпы сынып оқушылары белсенді, сабаққа қызығушылықпен қатысады. Ата-аналары тарапынан қолдау көрсетіледі. Оқушылар әр сабаққа дайындалып келеді. Ашық сабақты аталған сыныпта өткізуімнің себебі де осы. 
	Ашық сабаққа келетін болсам сабақтың тақырыбы: Африканың ішкі сулары деп аталды. Бұл сабақ Африка материгі тақырыбының алтыншы сабағы. Білімділік: Африка табиғатының ерекшеліктері туралы, білім дерін қалыптастыруды одан әрі жалғастыру. Африканың  өзендері Ніл, Конго (Заир), Замбези және  Виктория, Чад т.б.көлдер туралы білім беру. Дамытушылық: Африканың өзендері Ніл, Конго (Заир), Замбези және Виктория, Чад, т. б. көлдерінің  орналасу нүктелерімен таныстырып, ойлауға, дамытуға негізделген шығармашылық қиялын жүйелеу, визуалды түрде саяхат жасау қабілеттерін одан әрі дамыту. Түрлі карталарды салыстыру, өздігімен презентациялар жасау қабілеттерін шыңдау. Тәрбиелік: Оқушыларды ұжымдылыққа, өз бетімен жұмыс жасай білуге үйрету және әлем табиғатын үйрене келе, өз отанының табиғатын аялауға, сүюге, экологиялық біліммен біргелікте тәрбие беру. Сабақтың түрі: жаңа білім беру сабағы, саяхат сабақ, бейне сабақ. Сабақтың әдісі:  сұрақ-жауап, баяндау. Құрал- жабдықтар: Африканың физикалық картасы, атлас, кескін карта, слайдтар, интерактивті тақта, бейне таспадан көрсету. Сабақтың барлық кезеңдері сақталды. 

